
комиссии при Академии наук Рес-
публики Узбекистан.

Авторские права принадлежат 
Ташкентскому государственному 
юридическому университету. Все 
права защищены. Использование, 
распространение и воспроизведение 
материалов журнала осуществ ляется 
с разрешения учредителя.

Реализуется по договорной цене.

TRANSCHEGARAVIY TIJORAT MUNOSABATLARIDA 
SUN’IY INTELLEKT TIZIMLARINING HUQUQ
LAYOQATIGA OID NAZARIYALAR TAHLILI

Turdialiyev Muhammad Ali Po‘latjon o‘g‘li, 
O‘zbekiston Respublikasi Adliya vazirligi 

Yuridik ta’lim va sud-ekspertlik faoliyatini muvo�iqlashtirish
boshqarmasi boshlig‘i o‘rinbosari, 

O‘zbekiston Respublikasi Odil sudlov akademiyasi mustaqil izlanuvchisi, 
yuridik fanlar bo‘yicha falsafa doktori 

ORCID: https://orcid.org/0000-0002-1969-6007
e-mail: m.turdialiyev@tsul.uz

Annotatsiya. Mazkur maqolada transchegaraviy tijorat munosabatlarida sun’iy intellekt
tizimlarining huquq layoqatiga oid masalalari muhokama qilindi. Bundan tashqari, mazkur maqolada 
milliy va xorijiy olimlarning sun’iy intellektning huquq subyektliligiga layoqati to‘g‘risidagi �ikrlari tahlil
qilindi. Olingan ilmiy tahlillar natijasida muallifning ushbu masalalar yuzasidan mualli�lik pozitsiyasi
bayon qilindi. Tadqiqotda sun’iy intellektni huquq subyekti sifatida e’tirof etish imkoniyati, uning 
shartnomaviy munosabatlardagi roli, intellektual mulk, shaxsga doir ma’lumotlar xavfsizligi hamda 
yetkazilgan zarar uchun javobgarlik bilan bog‘liq muammolar ko‘rib chiqildi. Shuningdek, romano-
german, anglo-sakson va islom huquqi tizimlarining sun’iy intellektga nisbatan yondashuvlari, Yevropa 
Ittifoqi, AQSH va boshqa yurisdiksiyalardagi huquqiy tendensiyalar tahlil etildi. Tadqiqot natijasida
sun’iy intellektni mustaqil huquq subyekti sifatida tan olish hozircha maqsadga muvo�iq emasligi, biroq
uning rivojlanishi kelgusida alohida huquqiy maqomga ega kvazisubyekt sifatida e’tirof etilishini istisno 
etmasligi asoslantirildi. Shu bilan birga, sun’iy intellektni xalqaro tijorat munosabatlarini tartibga solish 
obyekti sifatida tan olish va javobgarlik masalalari zarurligi tahlil qilindi.

Kalit so‘zlar: transchegaraviy tijorat, sun’iy intellekt, huquq layoqati, kvazisubyekt, elektron shaxs, 
sun’iy intellektning javobgarligi, xalqaro savdo

АНАЛИЗ ТЕОРИЙ ПРАВОСПОСОБНОСТИ СИСТЕМ ИСКУССТВЕННОГО ИНТЕЛЛЕКТА
В ТРАНСГРАНИЧНЫХ КОММЕРЧЕСКИХ ОТНОШЕНИЯХ

Турдиалиев Мухаммад Али Пулатжон угли,
доктор философии по юридическим наукам,

cамостоятельный соискатель Академии правосудия
Республики Узбекистан,

заместитель начальника управления по координации
юридического образования и судебно-экспертной деятельности

Аннотация. В статье рассматриваются вопросы правоспособности систем 
искусственного интеллекта в трансграничных коммерческих отношениях. Проанализированы 
позиции отечественных и зарубежных учёных относительно возможности признания 
искусственного интеллекта субъектом права, а также связанные с этим вопросы юридической 
ответственности. На основе проведённого научного анализа изложена авторская позиция 
по исследуемой проблематике. Рассмотрены возможность признания искусственного 
интеллекта субъектом права, его роль в договорных отношениях, а также проблемы, 
связанные с интеллектуальной собственностью, безопасностью персональных данных 
и ответственностью за причинённый вред. Кроме того, исследованы подходы романо-
германской, англосаксонской и исламской правовых систем к регулированию искусственного 
интеллекта, а также правовые тенденции, сложившиеся в Европейском союзе, США и других 
юрисдикциях. По результатам исследования обосновано, что на современном этапе признание 
искусственного интеллекта самостоятельным субъектом права нецелесообразно. Вместе с 
тем дальнейшее развитие технологий не исключает возможности признания искусственного 
интеллекта квазисубъектом, обладающим особым правовым статусом. Также обоснована 
необходимость признания искусственного интеллекта объектом правового регулирования 
трансграничных коммерческих отношений и надлежащего урегулирования вопросов 
ответственности.

Ключевые слова: трансграничная торговля, искусственный интеллект, правоспособность, 
квазисубъект, электронное лицо, ответственность искусственного интеллекта, 
международная торговля

ANALYSIS OF THEORIES ON THE LEGAL CAPACITY OF ARTIFICIAL INTELLIGENCE 
SYSTEMS IN CROSS-BORDER COMMERCIAL RELATIONS

Turdialiev Muhammad Ali Pulatjon ugli,
Deputy Head of the Department for the Coordination 

of Legal Education and Forensic Expert Activities,
Ministry of Justice of the Republic of Uzbekistan,

Independent Researcher at the Academy of Justice of the Republic of Uzbekistan,
Doctor of Philosophy (PhD) in Law

Abstract. This article examines the legal capacity of artificial intelligence systems in cross-
border commercial relations. It analyses the views of domestic and foreign scholars regarding the 
possibility of recognising artificial intelligence as a subject of law, as well as the related issues of 
legal liability. Based on the conducted analysis, the author presents his position on the matters 
under consideration. The study explores the possibility of recognising artificial intelligence as a 
subject of law, its role in contractual relations, and the issues associated with intellectual property, 
personal data security, and liability for damage caused. It also examines the approaches adopted by 
the Romano-Germanic, Anglo-Saxon, and Islamic legal systems towards the regulation of artificial 
intelligence, as well as legal trends in the European Union, the United States, and other jurisdictions. 
The study substantiates that, at the present stage, recognising artificial intelligence as an 
independent subject of law would be premature. Nevertheless, the further development of technology 
does not preclude the possibility of recognising artificial intelligence as a quasi-subject possessing 
a distinct legal status. The article also substantiates the need to recognise artificial intelligence as 
an object of legal regulation in cross-border commercial relations and to establish an appropriate 
framework governing liability.

Keywords: cross-border trade, arti�icial intelligence, legal capacity, quasi-subject, electronic person, 
arti�icial intelligence liability, international trade

Kirish
Bugun transchegraviy tijorat munosabatlarida sun’iy intellekt (keyingi o‘rinlarda SI) 

tizimlaridan foydalanish zamon talabi darajasiga chiqib ulgurdi. SI tomonidan yaratilayotgan 
ishlanmalar, u tomonidan amalga oshirilayotgan tranzaksiyalar, avtonom qabul qilingan 
qarorlar va shu kabi boshqa bir qator imkoniyatlar rivojlanib, natijasini amaliyotda 
ko‘rsatayotgan bo‘lsa-da, SIni huquqiy jihatdan tartibga solish masalasida dunyo ilmiy 
hamjamiyati hamda huquqni qo‘llovchilar ortda qolmoqda. Shunday masalalardan biri – 
transchegaraviy tijorat munosabatlarida SI tizimlaridan foydalanishda uning huquqiy maqomi 
qanday bo‘lishi lozim?! Ushbu maqola doirasida SI tizimlarining huquq subyektlilik va uning 
javobgarlik masalalari muhokama etildi.

SI bilan boshqariluvchi avtomashina (“Tesla”) tomonidan avtohalokat sodir etilishi 
va buning natijasida shaxs vafot etganligi, “Google” kompaniyasining SI haydovchiga ega 
avtomashinasi o‘n bir marotaba yo‘l harakati qoidasini buzgan holda avtohalokat sodir 
etganligi va buning natijasida boshqalarning shaxsiy mulkiga zarar yetkazganligini SI 
tizimlarining insonlar hayotiga tobora kirib borayotganligini ko‘rsatadi (Shrestha, 2021; El-
Kady, 2026).

2025-yil Butunjahon savdo tashkiloti hamda Xalqaro savdo palatasi bilan birgalikda jami 
158 ta turli hajmdagi, sanoat, mintaqa va iqtisodiy rivojlanish darajasidagi xalqaro tadbirkorlik 
subyektlari o‘rtasida so‘rovnoma o‘tkazilgan. Uning natijalariga ko‘ra, so‘rovnomada 
qatnashgan tadbirkorlik subyektlarining 50 foizga yaqini o‘z bizneslarini qo‘llab-quvvatlash 
uchun SI tizimlaridan foydalanayotganliklarini ta’kidlagan. Ishtirokchilarning 90 foizi SI 
tizimlaridan foydalanish orqali ish samaradorligi va daromadlari oshganligini ta’kidlagan 
bo‘lsa, ayrim biznes tarmoqlarida savdoga oid xarajatlarning 50 foizgacha qisqarganini ko‘rish 
mumkin (International Chamber of Commerce, & World Trade Organization, 2025). Ushbu 
ko‘rsatkichlarning barchasi transchegaraviy tijorat munosabatlarida SI tizimlarini qo‘llashning 
dolzarb ekanlgini ko‘rsatadi.

Asosiy qism 
SIning xalqaro tijorat munosabatlaridagi huquqiy shaxs maqomiga ega bo‘lish masalasi 

chuqur nazariy, ilmiy va amaliy savollarni tug‘diradi. Bu savollar esa an’anaviy “huquqiy 
subyektlik” tushunchasiga jiddiy ta’sir ko‘rsatadi. Asosiy bahs shundan iboratki, ilg‘or 
avtonom qobiliyatga ega bo‘lgan SIning tizimlariga xalqaro tijoratda huquqiy shaxs maqomi 
berilishi kerakmi yoki yo‘qmi degan masalani qamrab oladi (Solum, 1992). Bu masalani 
yechishda ayrim toifadagi tadqiqotchilar SIning huquq subyektliligi masalasini qo‘llab-
quvvatlasa, ayrimlari esa uni rad etishga harakat qilmoqda. Qo‘llab-quvvatlovchilarning 
�ikricha, SIni huquqiy shaxs sifatida tan olish chegaralararo savdoda mas’uliyatni taqsimlash 
va shartnomalar tuzishni aniqroq tartibga solishga yordam beradi (Bayern, 2016). Biroq 
tanqidchilar bu �ikrga qarshi bo‘lib, SI ong va axloqiy javobgarlik kabi huquqiy shaxsga xos 
sifatlarni o‘zida mujassam etmaganini ta’kidlashadi (Bryson et al., 2017).

Turli huquqiy tizimlar inson bo‘lmagan huquqiy shaxslarning maqomiga turlicha 
yondashadi: romano-german huquq oilasi tarixan bunday mavhum shaxslarni qabul qilishga 
moyil bo‘lsa, anglo-sakson huquq oilasi tizimi ko‘proq inson ishtirokini talab qiladi. Islom 
huquqi esa o‘ziga xos yondashuvlarga ega bo‘lib, islom huquqi amal qiladigan mamlakatlar 
ham SI tizimlariga nisbatan huquq subyekti (ahliyat) emas, deb qaraydi. Chunki ahliyat 
faqatgina har tara�lama mukammal insonga berishili mumkin degan �ikrlarni ilgari suradi 
(Emon, 2010). Ammo islom huquqida ushbu munozaralar haligacha davom etmoqda va 
Xalqaro islom �iqh akademiyasi 2025-yil may oyida bo‘lib o‘tgan konferensiyasida ushbu 

masala yuzasidan to‘liq yakuniy xulosaga kelinmaganligini va bu qo‘shimcha tadqiqot uchun 
qoldirilganligini ma’lum qildi (Fazal, 2026).

SI alohida huquq layoqatiga ega shaxs sifatida tan olinsa, bu xalqaro tijorat huquqiga katta 
ta’sir qilishi tabiiy holdir. Natijada shartnoma tuzish layoqati, majburiyatlar va nizolarni hal 
qilish jarayonlarini qayta ko‘rish zarurati yuzaga chiqishi mumkin. Xalqaro shartnomalarda 
elektron aloqa vositalaridan foydalanish bo‘yicha BMT Konvensiyasining 12-moddasi 
shartnomalarni tuzishda avtomatlashtirilgan xabar almashish tizimlaridan foydalanishni 
tartibga soladi. Bu modda SIning xalqaro savdodagi “vakillik” rolini ko‘rib chiqish uchun 
dastlabki huquqiy asosni yaratib beradi, ammo uni to‘laqonli huquqiy shaxs sifatida tan 
olmaydi.

Chet el arbitraj qarorlarini tan olish va ijro etish bo‘yicha Nyu-York konvensiyasi xalqaro 
tijorat arbitrajining asosiy tayanch hujjatlaridan biri hisoblanadi va agar arbitraj jarayonida 
SI subyekt sifatida ishtirok etadigan bo‘lsa, u holda bu konvensiyani qayta ko‘rib chiqish zarur 
bo‘lishi mumkin (Born, 2014). Intellektual mulk huquqi sohasida esa SIga huquqiy shaxs 
maqomi berilishi uni patent egasi, muallif yoki huquq egasi sifatida tan olish imkonini beradi 
(Abbott, 2016). Bu esa SI yaratgan intellektual mulk huquqi obyektlarining xalqaro tijorat 
munosabatlaridagi maqomini tubdan o‘zgartiradi. Xalqaro tijorat huquqidagi milliy muomala 
prinsipi, ya’ni GATTning 3-moddasi va TRIPS bitimining 3-moddasida mustahkamlab 
qo‘yilgan tamoyil SI subyektlariga ham tatbiq etilishi zarur bo‘lishi mumkin. Bu esa turli 
yurisdiksiyalarda SI subyektlariga nisbatan kamsitilmaslikni ta’minlashga xizmat qiladi.

Bugungi kunda Yevropa Parlamenti SIga nisbatan “elektron shaxs” konsepsiyasini 
ilgari surayotgan bo‘lsa-da, bu hozircha qonunchilikka kiritilmagan (European Parliament, 
2017). AQSH esa bu masalada ehtiyotkorona yondashib, SIni alohida shaxs sifatida emas, 
balki mavjud huquqiy tizimlar doirasida tartibga solishni afzal ko‘rmoqda. Masalan, Saudiya 
Arabistoni insonsimon robotga (“Sophia”) fuqarolik berganligi to‘g‘risidagi holat ko‘plab 
muhokamalarga sabab bo‘ldi, lekin bu asosan ramziy ma’noga ega bo‘lib, kelgusida SIga shaxs 
maqomi huquqiy jihatdan tan olinishi ehtimoliga ishora qilgan bo‘lishi mumkin (Retto, 2017; 
Zarkadakis, 2018).

Kelgusida yanada rivojlangan SI tizimlarining paydo bo‘lishi yangi huquqiy mexanizmlarni 
ishlab chiqishni talab qilishi tabiiy. Ba’zi takli�larga ko‘ra, SI uchun alohida huquqiy shaxs 
toifasini yaratish yoki xalqaro tijorat munosabatlarida SI shaxs maqomini tartibga soluvchi 
maxsus xalqaro konvensiya qabul qilish lozim ekanligi bildirilgan. Birlashgan Millatlar 
Tashkilotining Xalqaro savdo huquqi Komissiyasining Elektron savdo bo‘yicha IV ishchi 
guruhi xalqaro tijorat munosabatlarida avtonom tizimlarning huquqiy muammolarini 
muhokama qilishni boshlagan. Bu kelgusida yangi namunaviy qonunlar yoki konvensiyalar 
qabul qilinishiga olib kelishi mumkin. Hatto xalqaro miqyosda SI shaxslarini ro‘yxatdan 
o‘tkazish reyestrlari yoki SI bilan bog‘liq nizolarni hal etuvchi maxsus arbitraj mexanizmlari 
ham paydo bo‘lishi mumkin.

Undan keyingi tadqiqotlarning to‘lqini asosan SI yordamida yaratilgan mahsulotlar 
uchun javobgarlik konsepsiyasiga asoslanganligini ko‘rishimiz mumkin. Xususan, 2019-yilda 
tadqiqotchi G. Vagner SIni ishlab chiqaruvchisi uchun qat’iy javobgarlik rejimiga o‘tkazish 
kerakligi to‘g‘risidagi takli�larni ilgari surdi (Wagner, 2019). Buning natijasida Yevropa 
Komissiyasining Javobgarlik va yangi texnologiyalar bo‘yicha ekspertlar guruhining 
hisobotida operator javobgarligi va teskari isbotlash yuki taklif qilindi va 2024-yil 
23-oktabrga kelib Yevropa Ittifoqining “Mahsulot javobgarligi (Product Liability Directive)” 
direktivasi qabul qilindi. Unga ko‘ra, yangi tartib-qoidalar an’anaviy tartib-qoidalarni 

raqamli dunyo talablariga moslashtirilishi va, shu bilan birga, barcha kompaniyalar uchun 
iste’molchilar huquqlarini yuqori darajada himoya qilish va huquqiy aniqlikni ta’minlash 
uchun zarur ekanligi ta’kidlandi. Mahsulot tushunchasi tasni�iga dasturiy ta’minot, SI va 
boshqa raqamli tizimlar kiritildi.

Transchegaraviy tijorat munosabatlarida SI tizimlaridan foydalanishni obyekt sifatida 
tartibga solishdagi yana bir munozaralardan biri shaxsga doir ma’lumotlar xavfsizligi va 
uni buzganlik uchun javobgarlik masalasidir. Tadqiqotchi M. Burri (2017) 1995-yilda qabul 
qilingan Butunjahon savdo tashkilotining GATS rejimi va raqamli mahsulotlar o‘rtasidagi 
tafovutni tasvirlab bergan. GATS asosan internet mavjud bo‘lmagan davrda, an’anaviy 
transchegaraviy infratuzilma va xizmatlarga asoslanib ishlab chiqilgan bo‘lib, bugungi 
ma’lumotlarga asoslangan raqamli iqtisodiyotning o‘ziga xos xususiyatlarini, xususan, 
ma’lumotlarni erkin o‘qishi, ularning tijorat qiymati va transchegaraviy tranzaksiyalar bilan 
bog‘liq murakkab masalalarni hisobga olmagan. Bu esa mavjud huquqiy tizimning raqamli 
iqtisodiyot ehtiyojlariga mos kelmasligini ko‘rsatadi.

E. Mitchell va N. Mishra (2019) to‘g‘ridan to‘g‘ri tartibga soluvchi normalar, qoidalar 
bo‘lmagan taqdirda JST qoidalari transchegaraviy ma’lumotlar oqimlariga qanday 
qo‘llanilishini o‘rganib chiqib, JSTning internetgacha bo‘lgan davrda shakllangan qoidalari 
ma’lumotlar oqimiga nisbatan qo‘yilayotgan cheklovlarning bir qismini tartibga solsa-da, bu 
yetarli emas, degan xulosaga kelishgan.

Amerikalik olim A. Bradford 2020-yilda o‘zining “Bryussel effekti” kitobida tartibga solish 
standartlarini o‘zgartirish mexanizmini tushuntirdi. Unga ko‘ra, ma’lumotlar xavfsizligini 
ta’minlash uchun xalqaro uyg‘unlashtirish bilan masalaning hal etilishi mumkinligini va bu 
o‘z-o‘zidan Yevropa Ittifoqining tartibga solish tizimi amalda  namunaviy mexanizm bo‘lib 
qolishini nazarda tutadi.

Xususan, M. Veale, F. Zuiderveen Borgesius, M. Kaminski va boshqalar SI yordamida 
yaratilgan mahsulotlarga nisbatan javobgarlikni belgilashda obyektning mohiyatidan voz 
kechib, javobgarlik mezoni sifatida yetkazilishi mumkin bo‘lgan xav�larni tasni�lash orqali 
javobgarlik belgilash g‘oyasini ilgari suradi.

Shu o‘rinda milliy huquqshunos olimlarimiz tadqiqotlariga yuzlanadigan bo‘lsak, so‘nggi 
yillarda turli sohalarda SI tizimlaridan foydalanishni texnik, huquqiy, ma’muriy jihatdan 
tartibga solish borasida ilmiy izlanishlar olib borilmoqda. Xususan, I. Rustambekov, S. 
Gulyamov va boshqalar huquqning turli sohalari bo‘yicha o‘zlarining ilmiy tadqiqotlarida 
SI tizimlariga nisbatan huquq subyekti sifatida qaraganlar. Yuridik fanlar doktori, professor 
S. Bozarov o‘zining bir qator ilmiy ishlarida SIning huquqiy maqomini aniqlashga nisbatan 
doktrinal va qonunchilikdagi yondashuvlar, SI huquq subyektliligining muammoli jihatlari, 
“elektron shaxs” tushunchasi, SIni huquq subyektliligi bilan ta’minlash bo‘yicha mavjud 
yondashuvlarni tahlil qilgan. Olimning �ikricha, SIning huquqlari, erkinliklari va burchlari ham 
inson huquqlari, erkinliklari va burchlaridan farq qilishi kerak. (Gulyamov & Bozarov, 2022).

Xulosa
Yuqorida nomlari qayd etilgan milliy va xorijiy olimlarning ilmiy tadqiqotlari, ilgari 

surgan �ikrlari, xalqaro doiradagi sud amaliyoti hamda xalqaro normativ-huquqiy hujjatlar 
tahlili asosida aytishimiz mumkinki, SIning huquq subyektliligi masalasida Bryson, 
Diamantis, Grant, Sh. Solaiman, G. Teubner, S. Bozarov va boshqalarning �irkiga qo‘shilgan 
holda SI huquq subyekti bo‘lolmaydi degan xulosaga keldik. Chunki huquq subyekti mustaqil, 
qarorlarni to‘liq erkin qabul qilishi va ularga javobgar bo‘la olish xususiyatiga ega bo‘lmog‘i 
lozim. Bizningcha, shu naqtayi nazardan SI huquq subyekti bo‘lish ehtimoli kamroq. Ammo 

ushbu o‘rinda SIning yutuqlari, uning texnik imkoniyatlaridan kelib chiqqan holda yaqin 
kelajakda qonunchilik talabidan “alohida statusga ega bo‘lgan kvazisubyekt” sifatida tan 
olinishi mumkin. Bundan tashqari, bugungi kunda SIni huquq subyekti sifatida tan olgan 
biror-bir hujjat mavjud emas. 

Endi xalqaro tijorat munosabatlarida SIning obyekt sifatida tartibga solinishi masalasiga 
to‘xtaladigan bo‘lsak, bir qator milliy va xorijiy olimlarning �irklariga qo‘shilgan holda SI 
tartibga solishning obyekti bo‘lishi mumkin degan xulosaga kelishimiz mumkin. Ayrim 
xorijiy davlatlar tajribasi (Yevropa Ittifoqi, Xitoy, AQSH), xalqaro hujjatlarda tartibga 
solishning obyekti sifatida tan olinganligini ham ko‘rishimiz mumkin. Misol uchun Yevropa 
Ittifoqi tomonidan tan olingan, UNCITRAL tomonidan qabul qilingan “Avtomatlashtirilgan 
shartnomalar to‘g‘risida”gi namunaviy Qonun buning misolidir (United Nations Commission 
on International Trade Law, 2024). 

SIning xalqaro savdodagi huquqiy tabiati murakkab masalalarni yuzaga keltirmoqda. SI 
avtonomligi, ma’lumotlar almashinuvi, intellektual mulk va huquqiy shaxs maqomiga oid 
muammolarni hal etish, chegaralararo tijorat munosabatlari uchun yaxlit va samarali huquqiy 
tizimni yaratishda muhim ahamiyat kasb etadi.

